
Аддзел славістыкі і тэорыі мовы Інстытута мовазнаўства імя Якуба Коласа Цэнтра даследаванняў беларускай культуры, мовы і літаратуры НАН Беларусі запрашае да ўдзелу ў Міжнароднай навуковай канферэнцыі, якая праводзіцца з нагоды ўшанавання памяці доктара філалагічных навук, прафесара Генадзя Апанасавіча Цыхуна, замежнага члена Македонскай акадэміі навук і мастацтваў, ганаровага доктара Сафійскага ўніверсітэта.

Тэматычнае поле канферэнцыі:
· Славістыка, этымалогія, этналінгвістыка, анамастыка.
· Гісторыя славянскіх моў.
· Арэалогія і кантакталогія ў славістычных даследаваннях.
· Актуальныя праблемы славістыкі: лексікаграфія і бібліяграфія, корпусная лінгвістыка.
· Даследаванні рукапіснай спадчыны татар ВКЛ і іх нашчадкаў.
Заяўкі для ўдзелу і кароткую анатацыю даклада (да 500 знакаў) просім дасылаць да 5 кастрычніка 2026 г. на адрас: 
confslav@gmail.com (форму заяўкі гл. ніжэй).
[bookmark: _GoBack]У тэме ліста адзначыць прозвішча ўдзельніка: Заяўка Кавалёва А.
Матэрыялы для публікацыі просім даслаць да 15.01.2027 г., патрабаванні да афармлення гл. ніжэй.
Рэгламент: даклады на пленарным пасяджэнні – да 20 хвілін, на секцыйных пасяджэннях – да 15 хвілін. Выступленні і паведамленні падчас дыскусій – да 5 хвілін. 
Рабочыя мовы канферэнцыі – усе славянскія, англійская.
Правядзенне канферэнцыі запланава ў анлайн (Zoom) і афлайн-фарматах. Спасылка для падключэння будзе даслана напярэдадні канферэнцыі.
Удзел у канферэнцыі адбываецца без арганізацыйнага ўзносу.
Праезд, пражыванне і харчаванне ажыццяўляюцца за кошт удзельнікаў канферэнцыі або арганізацыі, якая іх накіроўвае.
Аргкамітэт пакідае за сабой права адбору заявак для ўдзелу ў канферэнцыі.
Па арганізацыйных пытаннях звяртацца на пошту confslav@gmail.com, slavistykaby@gmail.com
З павагай, аргкамітэт
Заяўка
для ўдзелу ў Міжнароднай навуковай канферэнцыі 
“Прастора мовы: міжмоўныя і міжкультурныя ўзаемасувязі 
(да 90-годдзя Г.А. Цыхуна)”
(Мінск, 5–6 лістапада 2026 года)

Кароткая анатацыя (да 500 знакаў) даклада

ПАТРАБАВАННІ ДА АФАРМЛЕННЯ АРТЫКУЛАЎ
Матэрыялы для публікацыі неабходна даслаць да 15 студзеня 2027 г. 
Публікацыя матэрыялаў – без аплаты. 
Тэкст артыкула павінен быць аформлены ў адпаведнасці з ніжэйпрыведзенымі патрабаваннямі. Адказнасць за змест пададзеных матэрыялаў нясуць аўтары.
Дакумент захоўваецца ў фармаце rtf. 
Аб’ём матэрыялаў – да 25000 знакаў з улікам прабелаў. 
Тэкставы рэдактар Microsoft Word, шрыфт Times New Roman (асноўны тэкст – 14 pt, анатацыя на мове даклада і на англійскай мове, ключавыя словы, бібліяграфічны спіс – 12 pt, зноскі – 10 pt).
У першым радку злева ўказваецца УДК.
Праз радок – назва артыкула вялікімі літарамі тлустым шрыфтам па цэнтры, 16 pt. Праз радок – імя і прозвішча аўтара (тлустым шрыфтам, 14 pt), ніжэй праз радок – установа, якую прадстаўляе аўтар, горад, краіна (курсівам, 14 pt). 
Праз радок – анатацыя (курсівам, 12 pt). На наступным радку даецца пералік ключавых слоў (курсівам). Само словазлучэнне “Ключавыя словы” – курсівам і тлустым шрыфтам, 12 pt. 
Праз радок падаюцца тыя ж звесткі на англійскай мове. Пры перадачы імя і прозвішча ў англійскай транслітарацыі неабходна арыентавацца на афіцыйны варыянт, адзначаны ў пашпарце.
Асноўны тэкст змяшчаецца праз радок пасля ключавых слоў. 
Праз радок пасля асноўнага тэксту па цэнтры радка курсівам і тлустым шрыфтам падаюцца словы «Спіс літаратуры» (12 pt). На наступным радку – пералік крыніц (па алфавіце). 
Палі: усе – 2 см; абзац – 1,25 см (не выкарыстоўваць табуляцыю і прабелы); міжрадковы інтэрвал – адзінарны.
Афармленне зносак: усе зноскі пастаронкавыя; пранумараваны арабскімі лічбамі. Знакі прыпынку пры зносках у тэксце: 1) кропка, коска, кропка з коскай, двукроп’е ставяцца пасля зноскі; 2) пытальнік, клічнік і шматкроп’е ставяцца перад зноскай.
Заўвагі: 
Калі ў тэксце выкарыстоўваюцца адметныя шрыфты, то яны падаюцца асобным файлам разам з тэкстам артыкула. 
Калі ў тэксце выкарыстоўваюцца фотаздымкі ў якасці ілюстрацыйнага матэрыялу, то яны таксама падаюцца асобнымі файламі ў фармаце .jpg.
Літаратура афармляецца ў канцы тэксту пад назвай «Спіс літаратуры» ў адпаведнасці з патрабаваннямі ВАК РБ (http://www.vak.org.by/bibliographicDescription). Крыніцы падаюцца ў алфавітным парадку. У тэксце спасылка на літаратуру абазначаецца квадратнымі дужкамі з указаннем крыніцы і нумара старонкі (праз коску), напрыклад: [Цыхун, с. 107]. Спасылкі адразу на некалькі крыніц раздзялаюцца кропкай з коскаю: [Цыхун, с. 107; Бірыла, с. 15].
Узор афармлення матэрыялаў:
УДК

